
				Mimpfumawulo (mpfuxeto)

				mb, ng, sw, tl, hl, n’w, ny, ch, dy, nh, rh, ndz

				Mimpfumawulo (yintshwa)

				ph (xiphiqo, phanga, phatluleriwile, swiphemu, phasekile, phonyomuka, phalarile)

				ndl (Endlani, ndlala, endla, swandla)

				tsh (xitshopana, tshama, tshamela, tshoveleni, eritshurini, tshunerile, tshukunyukangi, tshunela, tshukunyuki, vatshunguri)

				Marito mo titoloveta (mpfuxeto)

				twa, tsakile

				N’wamapurasi Endlani a byarile mavele ya xitshopana na timanga epurasini ra yena.

				A a ri na xiphiqo lexikulu.

				Minkawu yimbirhi leyi ayi twa ndlala a yi tshama emirhini ya le kusuhi. Minkawu a yi tshamela ro phanga na ku dya timanga na mavele.

				Loko n’wamapurasi Endlani a ya eku tshoveleni, u kume swimilana swo tala swi phatluleriwile swi ri eritshurini.

			

		

		
			
				[image: ]
			

			
				
					2

				

			

		

	
		
			[image: ]
		

		
			[image: ]
		

		
			
				[image: ]
			

			
				
					3

				

			

		

		
			[image: ]
		

	
		
			[image: ]
		

		
			[image: ]
		

		
			
				[image: ]
			

			
				
					4

				

			

		

		
			
				Hiloko n’wamapurasi Endlani a endla xivumbeko xa munhu hi tihunyi leswaku a ta chavisa minkawu.

				U kumile swiphemu swa tihunyi kutani a swi damarheta swin’we. U ambarisile xivumbeko swiambalo swa khale.

				Loko dyambu ripela, minkawu yimbirhi yi fikile epurasini.

				Loko yi vona xivumbeko, yi chavile. Hiloko yi yimela le kule lee!

				Minkawu yi tshunerile ekusuhi. Xivumbeko a xi tshukunyukangi.

				Minkawu yi ya yi tshunela ekusuhi swinene, kambe xivumbeko a xi nga tshukunyuki.

				Hiloko minkawu yi hleka swinene, yi ri karhi yi dya mavele na timanga. A yi nga ri na ku chava na kun’we!

				Kutani minkawu yi tlulerile ehenhla ka xivumbeko.

				Loko ya ha tlulela ehenhla, ha vumbirhi yi damarherile eka xidamarheti lexi N’wamapurasi Endlani a xi totile etihunyini!

				A yi phasekile! A yi nga koti ku phonyomuka.

				Mixo lowu landzelaka, N’wamapurasi Endlani u hlamarisiwile hi ku kuma minkawu yimbirhi yi damarherile eka xivumbeko.

				Wun’we a wu lo tshama ivi milenge ya wona yona a yi damarherile eka xidamarheti. Wun’we a wu damarherile swandla swa wona eka xidamarheti.

				Xana u ta endla yini sweswi?

				N’wamapurasi Endlani u vitanile lava va Swilamulela Swiharhi.

				Vatshunguri va swifuwo eka xipano xa valamuleri xi phalarile minkawu hi ku yi damurhuta kusuka eka xivumbeko.

				N’wamapurasi Endlani a tsakile. Mavele na timanga swa yena a swi hlayisekile.

			

		

		
			
				Na minkawu leyi mbirhi a yi tsakile na ku hlayiseka eka kaya ra yona lerintshwa.

